Clément MICHEL

PICHOTO GLENO

A La Roque d’Anthéron
(Bco duRe)




A F. Mistral

Grand Mestre
Aquelo pichoto gleno,
Vous la semounde a mau pleno,
Téuti lis espigau n’en soun pas ben grana.
Emé gaubi,... e proun peno
L’ai facho déu bon gran qu’aves tant semena.

C. Michel.

La Roco d’Anteroun lou 26 de setembre 1912.

LA FERIGOULO
Pér Dono Claude Rial

Creisse ‘en pertout, verdejo e ris touto I'annado,
(Creisse a béudre pertout, verdo touto I'annado)
La ferigoulo di campas.

Que siegue au bon cagnard o ben dins lou verglas,
Es toujour que mai perfumado.

Di grands Aup a la Crau, tout de long semenado,
Arrage per li ventoulas,
Lis abiho n’en fan si melicous repas,
En abrieu, quouro es ben flourado.

En iver A ti nod li calanti cigal
Venon-sempre serecata}

De noste beéu Pais, toun esquiso sentour
Es lou simbeu escret, o ! poulideto flour
Encarnes I’Amo Prouvencalo.

Coumo elo as lou perfum sauvage e delicat,
Sies fiero independénto auras la liberta,
E coumo elo siés inmourtalo.

Setembre 1912.



LA DURENCO

Lou Parlamen, lou maistrau e la Durénco,
Soun li trés fléu de la Prouvencgo.
(Ancian prouverbi prouvengau)

CANT PROUMIE

Dins li nevassado Aupinenco
Au founs di coumbo genebrenco,
La Durénco sourgis, au mitan de l'erbas ;
Coum’uno Reino vierginenco
Se reviho risénto (galoio) en estirant li bras.
(Se reviho estirant si galant pichot bras.)

La fouligaudo Durénceto,
Semblo uno feroujo cabreto,
Que lando en sautihant (sautin-sautant), jusqu’eilalin en Crau.
Tout en escampant soun eigueto (aigueto),
Poutouno emé plesi li roudoulet caiau.

Dis auturous glacié davalo,
Plan-planet en coumengant. Sis alo
Li desplego pu luen, en bas vers Briangoun.
Aquito s’alando, e s’estalo,
Per recaupre li carpo e téuti li peissoun.

Coum’uno mestresso rebello,
Vouguént sempre resta pieucello,
Refuso de pourta ni barco ni bateu,
Dessus soun aigo vierginello
N’en vou que li poutoun di pichotet radeéu.

Faire viro-vouto, varaio,
A destre e senestre se traio,
Jogo is escoundedou, au debas di valoun.
Dessubre’n grand larg s’esparpaio :
Es co que fai sourgi li tout poulis iscloun
Coungreio dins soun lié de galantoun iscloun,

Que fan de taco sus sa raubo,
Quouro lou souleu esbrihaudo,
De taco d’argent viéu, o bén de taco d’or.
Lou matin quand pounchejo I'aubo
Soun mai que trelusent : dirias lis “ Isclo d’Or .

Dins soun lié’n pertout semenado,
Sis isclo, d6u souleu daurado,



Cuberto d’agranas, de sagno (roumi), de caneu,
Soun touto I'annado abitado
Per de couniéu grasset, o de poulis auceu.

Soun trevado per li cassaire,
Que li tafuron de tout caire,
Peér acipa sausin, becassino, coui-vert.
L’estieu, tamben, li panieiaire
Van s’aprouvesiouna a sis amarinié.

De gros aubras a rusco lisso,
D’aubo, de sause, tamarisso,
Curbisson si cousta en la festounejant.
De si fueio boulegadisso
Liverno e piboulas ié zounzounon si cant.

D’aquelo ribiero couquino,
Li dos poupulacioun vesino,
Pér si besoun pousqué sempre se vesita,
Fou que li passon sus I’'esquino,
Sus de gros (beu) pout ferrent quauco fes empourta.

Es a la sesoun pluviouso,
Que soun aigo tant limounouso,
Ven, per-fes, abrivado, acipa li roucas.
Fai de cascadeto escumouso,
Quouro founde au printemps, la néu 'mé lou verglas.

Arribon, grossi duréencalo,
Quouro recaup piu lis embrassado
De si pichot : lou Buech, I‘Ubaio e lou Verdoun.
De si poutoun es engroussado,
Y’ala Bleouo (tamben), ’Asso e lou Calavoun.

Vujant sis aigo blanquinello,

‘Aqueli rieu semblons de jitello,
Loungarudo creissant au troune d'un viei aubras.
La maire ‘mé sa ribambello,

Rajon en se toussent coume de serpatas.

En aqueu moument bramo, ourlo,

E gai ! fa coume li pantourlo,
Descoucho cranamen e sourte de soun lié,
Barulejo coumo uno groulo,

Rén la pou arresta, li dirias en foulié.

Rousigo I'ermas, li ribo,
Carejo de verno, de pibo,
Inoundant, devastant tout de long soun camin.
(inoundo la vau, tout peris sus soun camin)



S’espoutiro encagnado ; arribo
Leu dins lou Rose grand que bouiouno eilalin.

Alor es esfraiablo a veire...

Ero lou segren de nosti Reire
Quouro si ribeires, ‘mé de blot eron pas
Caussa. Dirias gigant bateire
Que s’estrigousson de Briangoun a Baumpas.

Aro es pamens encaussanado,
‘Quelo chato desvergoundado :
De leiouno ourlanto es devengudo fedoun ;
Lis ome I'an apounderado,
E de noste Pais n’es deja lou Cepoun.

CANT SEGOUND

Un di tres fléu de la Prouvenco,
Ero noumado la Durengo,
Ero lou segound fléu d’a-z-Ais lou Parlamen,
Aco’s de vieio souvenengo,
E lou fré maistrau, éu, fasié lou tresen.

Au mount Genebre, sa partengo :
Vas arrouina ta Prouvenco,
Jais lou linde Po, gisclant dGu meme mount,
Aven ansin memo naissenco,
Mai iéu, vou endrudi li terro déu Piemount.

Quand fa'n souléu que desparpelo,
Que de se la terro barbelo,
ATuscle de I'estieu, 'annado que plou pas ;
Quand moueron fin que li rouelo,
Que lis éuse e li pin secon dins li campas,

Quand resto sieis long mes de ploure,
Que lou sou dur noun si pou moure,
Que li sourgo soun seco, e li gaudre alena...
Alor coumencgon de s’esmoure
Li bon pacan vesén soun pan s’enana.

Fan proun de beu pelerinage,
Segound li viei pious usage,
A sant Anno, sant Gen, li santo o sant Ardra.
Li van parfes plusier vilage,
En belli proucessioun ensen lis imploura.

Es aquelo bravo fadeto,
Que tant degaio soun eigueto (aigueto),
Que li va quatecant, sourti de 'embaras :



Rén que d’'un cop de sa bagueto,
I'adus lou reconfort emé si pichot bras.
(i'adus tout lou soulas emé...)

Nosto Durengo au mejan-age,
S’estiravo en pais sauvage :
Dins la Basso-Prouvenco ero tout gabinous.
['avié que palun e bouscage,
Aro es tout assani, i a plus rén d’eigassous.

Dins aquelo bello valeio,
Veses pertout que verdi leio
D’autre fruchau, de blad, pradas. Semblo un edén
Dempiei que 'ome agu l'ideio
De faire de valat que 'arrason n tout sen.

Fugue un’obro bén pouderouso,
Subre-tout di mai meritouso,
Lou canau que Crapouno a fa eisecuta,
Es, d’aquelis obro courouso,
Citado au proumié réng peér soun ancianeta.

De si dos branco escambarlado,
Arroso uno bello encountrado
Que vai de Lamanoun en Arle, d'un cousta,
Abeuro aussi I'autr 'esplanado
De Seloun a I'Estang mounte se vai jita.

Dins dés-e-vue coumuno, abraso
De la séet, dou souleu cremado,
En abounde largo d’aigo, a soun plen sadou.
L’eisanco i es leu arribado :
De si 777 maigre ermas n’en fa ‘n dru terradou.

Es déu miejour la Babilouno,
De grandi richesso amoulouno,
Pér de beu bastiment, aducho déu levant,
Emé soun port que I'envirouno,
Es centre moundiau un di mai impourtant.

Ten, sempre aut la tésto drecho,
De sa centuro trop estrecho,
Fa peta lis aneu. Si gént boulegadis
S’escaraion a man drecho...
Es un gros boutounas de roso qu’espandis.

Aquelo tant bello aupulencgo,
La déu, touto a nosto Durénco,
Dins soun pallat i adus sa grand prousperita.
Aquelo aigo es sa prouvidengo :
Marsiho en pas I’aguen, noun pourrié s’abita.



Aqueu canau que fa flori,
Es esta uno bello vitori
De 'ome Montricher, éu, 'avié proujeta
E'fa 77?. Es sa grand ‘glori ;
Abeuro proun pais de Pertus a la Ciéuta.

CANT TRESEN

Dou coustat drech, la valounado,
Coumengant pér uno esplanado,
Que vai dou grand Ventour, i peéd dou Liberoun,
Es aussi pertout aseigado
Pér valat Durencgau passant per Cavaioun.

Dins aquelo richo encountrado,
Pais di freso renoumado,
E di liéme vendu sus touti li marca,
La fourtuno s’es acampado
Despiei que lou canau de Carpentras an trauca.

'a proun aussi d’autri brauqueto :
Aqueli soun lei pichouteto,
En arrousant Peirolo e Manosco e Pertus,
Regaulon plan dins si ribeto,
Ben plan-planet : semblon ana a I'oremus.

Uno de si galanti fiho,

Es lou beu canau dis Aupiho,
Qu’abeure Sant Roumié, la valeio di Bau ;
Soun aigueto escampiho
Tout de long di Valoun jusqu’eilalin en Crau.

En bas deja I'aigo fa rego,
Davans lou mas di Falabrego,
Lou mas abandouna déu paure e viei Ramoun.
Aquel eigage que boulego
Vendra endrudi la Crau emé soun gras limoun.

Que miracle de la Naturo,

S’aquelo inménso terro duro,
Usclado dou souléu, cuberto de caiau,
Emé un raiou de bagnaduro,

Venie de béu jardin, de blad, d’aubre fruchau.

Emé si ideio grandasso,
L’Ome que jamai proun s’alasso
Que cerco tout lou temps - marcho ‘mé lou Prougres,
Es countent quand dins sa vidasso
A crea, fa abouti un grand e béu proujet.



(Proujet de lei depausa a la chambro di deputa - pér lou menistre de I'agriculturo - lou 4 de
mar 1912.)

L’aigo que vuejo la Dureénco,

Dins lou Rose a sa finissenco,
Voudrie dins de bacin la faire resclausa,
Aut, proun aut a la commencenco,

Per lou fier Lengado pousque tout arrousa.

Oh ! Sarié uno obro espetaclouso
E subre-tout di pu coustouso...
Le sapienci ben mai, nous fara trefouli.
D’autris obro autant meritouso,
Ben leu veiran lou jour : soun entrin d’espeli.

CANT QUATREN

Zou ! Fan restanco sus restanco,
En Durénco meton la tanco,
Pér l'aigueto en plen pousque aut remounta,
Quand a proun regounfla, s’escranco,
En barulant proudui la forgo e la clarta.

Aquelo aigo que s’avalanco
['an me lou noum de “ ouio blanco “
Es elo que fa naisse aqueu géni tant beu,
Que d’'un fieu d’aran penja i branco
De ferri, va crea un aveni nouveu.

Segur la pu bello vitori,
Que sara escricho dins I'istori,
Que I'Ome a empourta dessus lis elemen,
Es 1" “ Eleitricita “ sa glori :
Aqueu foulet belu que raubo au Fiermamen.

Se revenien nosti Grand Paire,
Mesteirau o bén labouraire,
Sarien tout espanta, durbirien de grands iue...
Lou creirien flame galejaire
Aqueu que i dirie que l'aigo fa de fue,

Que d6u Grand Paris a Marsiho,
Poudes aussi, durben 'auriho,

Li discour chavanous de nosti deputa,
Que li troubadou, la pastriho,
Podon, vers eli, ausi 'opera a voulounta ;
Que dins pamai d’'uno segoundo,

La belugueto vagaboundo,



Couren s’un fieu d’aran, en I’ér o dins la mar,
Pou faire de la terro roundo,
Lou tour - vous rensigna sus tout, senso retard.

L’industrio, I'agriculturo,
Li mestié de touto naturo,
Tout marcho au-jour-d’uei a I'eleitricita :
Pasto lou pan, lou blad mouturo,
Moulin, poumpo, coutri, vagoun... fa tout routa.

De nosto Durenco embarado,
Es I'aigo que rajo fourcado,
Que douno aqueu ben-estre a nosti Prouvencau :
Li ten si plano ben arrousado,
E rende proun service en touti lis oustau.

En bono maire nourriciero,
Fa touti si terro frudiero,
De la mar i grando Aup, a soun proumié sourgent,
De long si costo vertadiero
Veses que bastidoun riche e mas 6upulent.

Es plus un fléu de la Prouvenco,
Lou famous gaudre la Durenco,
Aro noste Pais sara plus devasta :
Fin de la bouco a sa naissen¢o
Nous adus lou bonur e la prousperita
Touto joio, soulas, emai prousperita.

Outobre 1912.

MA BASTIDETO

Pér moun Péro.

Au bén bout de la valouneto,
Sus la coustiero de ” Gouiroun “,
'a ‘no mignoto Bastideto
Qu’es denoumado “ Lei Couidoun .



Es galanto e bén assetado
Au beu-ped de “ Peiro-Fio “,
La font que ié rajo oumbrajado
Nous mete subran 'amo en joio.

Lou terraire que |'envirouno
Es dru... e quand plou, fresqueirous.
Un vabre i tremolo, zounzouno...
Li roussignou ié canton tous.

Davans la tant bello naturo,
Reén que de verduro e d’auceu,
Nous sentes galoi, I'amo puro,
Esmougu, regardas lou ceu !...

Tout-au-tour i'a de grandi terro,
De vigno e blad que nous fan gau ;
Partént de “ la vieio Tauliero “,
A “la Sour¢o “ mountant en aut.

” La Grando Pacoto “ entourado
De silong pin, es au Levant,
Sus lou pendis de la Bernardo,
ATuba, se vés ” ventre blanc “.

Li tres aut couletoun d’en faco,
Soun talamen redoun e béu,
Que d’'uno divesso grandasso,
Dirias d’espetaclous mameu.

En suiven la pichoto draio,
Brout drech, déu cousta déu Pounént,
De “ la Margarido-di-braio
Veses soun oustau e lou ben.

I'a for¢o bauvau e ribeto
Es tambeén gibouious quartie,
'a de perdigau, d’aloueto,
De lebre ‘mé de gros senglié.

En escalant la carraireto,
Cousta miejour, toucan : Lambes,
Lou “ Pascamouro “, Vaubouneto ;
De “ maniver “ aco se veés.

Sant-Anno ben requinquihado,
Dessus soun pounchu mameloun,
Coum’uno gaio couquihado
La regardo dins lou valoun.



Sant-Anne es un viei ermitage,
Anciano capelo en renoum,
I'é venien en pelerinage
De touti nostis enviroun.

De sa cimo forgo elevado
déu minas ben lis alentour :
Veseés la Grand Mar, “ li Paihado,

o o0

 Santo Vitori “, “ Mount-Majour “.

(I'a sus sa cimo uno emplanado
Que doumino lis alentour
Ce ves..... " Mount-Majour “.)

Ce ves la Crau ‘mé lis Aupiho,
Li Ceveno, lou Liberoun,
Li Bau, la Durengo, Marsiho,
La Santo Baumo, lou Piemount.

Mandadis

Janvié 1912.

Vautre que van

Oh ! Sant-Anno miraculouso
Venes touti vous demanda,
Qu’a nosti terro secarouso
Aigo e vin siegon abounda.

L’ENDEUTA E SOUN GALINIE

Peér Rial Faber dou P. M.

Couneisses lou Pelot nouma Jan de Nourado,
Que meno lou grand mas
Apela  Patiras
Au quartié dou Fangas ?...
Es pamens couneigu dins touto '’encountrado.



Cascarelet, fenian, nougaire es lou Pelot ;
Ben mai que travaiaire
Es bambouchur, cassaire,
Gros jougadou, pescaire,
A téuti li passioun d’un galant moussiot.

Es arlequin tamben, lou fieu de la Nourado,
E pamau libertin ;
Chimo ben lou bon vin,
Manjo soun sant frusquin
En couren li fiero, li voto e assemblado.

Dins soun mas fa pas flori, a presque tout vendu,
ATepoco di cando
Si creancié remando
Jusquo luen... i calando
Emé boui resoun... que tout es pas perdu...

Veses que lou gaiard a pas grando fourtuno,
Fa que béure e canta...
S’es jamai aquita,
Es pertout endeuta :
Au meji, au boulangié, au bouchié, a la Coumuno.

N’a plus per vieure qu'un aboundous galinié,
Ben garni de poulaio.
Quand lou souleu dardaio
Tout lou vou s’esparpaio
Dedins la cour déu mas, courent vers lou paié.

Lou proumié es lou gau, sus si grandis arpasso,
Es lou tambour-major,
La grand 'gardo do6u cors
Casco rouge, cou d’or,
E fier coum ‘Artaban, meno la troupelasso.

Tantloudeding] :
Dins la cour quatecant, avant d’estrepeja
Leéu, léu fa lis aleto,

[ galanti pouleto,

I blanco, i rousseto,...

Oh !'lou gusas : I'amour passo avant lou manja.

Dirias un gros pacha entoura de si damo,
ATler ben arrougant,
L’iue vieu, beluguejant...
Mai es un bon gardian :
Quand parai un dangié a soun entour li chamo.



Li galino estrepien pertout sus lou relarg ;
La pintado cridaio
La pijouno badaio,
E tout de long la draio,
Plan-planet en proucessioun venon li gros canard.

Oh ! mai lou brave Jan ce que piéi lou maucouro,
Que noun ié fai plesi,
Que lou rend agusi,
Es tout lou téms d’aussi
Si capounas d’auceu deu se foutre en tout-ouro.

Quouro l'aubo pounchejo, avant souléu mounta,
Lou gau prend sa troumpeto,
Es uno voues ben neto,
Coum ‘uno clarineto,
En se requinquihant crido... si-en-déu-ta a...

Si-es-en-deu-ta a... ‘ndeuta... Sies en-deu-ta a repeto
Lou gau ‘stirant lou cou,
déu nis sautant au sou,
Venent de faire l'iou,
Li galino poundiero, en se fasen bouqueto

I respoundon subran... Papaa ‘gara ! Papaa... ‘gara !
Pagara !.. ma fino !
Soun barjaco e couquino
‘Queli belli galino...
La pijouno tamben, elo lou nargara

Emé soun beéu pijoun crido : quouro... quouro...
Lou pijoun amourous
[ fa ‘lor lis iue dous,
Redison téuti dous,
Quouro !... quouro... lou béu pijoun ‘mé la tourtouro.

Mai es pas tout aquit, soun pas las de canta...
Meidamo li pintado,
Tout beu just revihado,
En fasent si sucrado.
Quielon “ Tzamai !... Tzamai !... “ Paure Jan fa pieta !

Jusqu'’a si beu canard... mai aquéli coucagno !
Soun pas tout poulissoun,
Li fan pas la leigoun,
Dison ren... ‘mé resoun :
Téuti soun canard mut !... Pamens li pren la lagno !

Oh ! Tron de Boudisqui ! Jan n’es estoumaga.
Aussi se mette en aio
De chabi sa poulaio,



Per faire de picaio,
Dindanto, trebucanto, e leu pousque paga.

Avoust 1912.

L’AGASSO

Es un auceu maufasen,

Pas tant bon qu’'uno becasso,
Volo, crido tout lou téms
(Volo en cridant tout lou tems))
L’agasso.

Siegue (fugue) borni, senso dent,
De I'aubo au sero jacasso...
A!Rende enodi li gent
L’agasso.

Es un aucéu sacamand ;
Soun cant : cra... cra... vous agago.
Tuio poulet, aucelan,
L’agasso.

Es la terrour di Pacan,
Manjo tout es jamai lasso,
Di vaseu sempre au mitan,

L’agasso.

Pése o faiou groumand,
Meloun, favo tout estrasso :
Figo, rasin, quouro a fam,
L’agasso.

Quand meton ‘n calamantran
N’en a gaire pou, Bagasso ?
Se pauso dessus ‘n... cridant (c... ridant)
L’agasso.

Soun nis aut, lou lest jouvent
Per lou cura, piei s’estrasso.
Li coumuno pago ben
L’agasso.

Abi negre trelusent,
Relarjant sa longo couasso,
Au freluquet semblo ben,
L’agasso.



E si parpelo... En risent
Quand quauqun trop vous agasso,
Vai fregi, li dias souvent,

De parpelo d’agasso.

A moun Paire que ven d’éstre nouma chivalié déu merite agricolo.

Lou beu riban que vous porge la Republico,
L’aves segur proun merita.
Aquelo distincioun flamo e ounourifico,
Que marco travail, proubita.

A vosto boutouniero es for¢o ben plagado,
Se vous en fa ‘quel ounour,
Es pér vost ‘obro fiero e courouso, dirijado
‘Mé grand gaubi e bell ‘ardour.

Menant emé talent vosto bono cambado,
Senso trevo, senso repau,
Faseés revieure la bello e richo encountrado
Di pu luencho terro déu d’aut.

Dins aquelis ermas abandouna di Reire,
L’araire es toujour en chantié,
Soun au-jour-d’uei pamens ben dru, fan gau a veire
‘Queli bancau de blad, e viguié.

Marchant ‘mé lou Prougres, la cavo es seguro,
Sempre au proumié reng sias esta,
Service ave rendu a nost ‘agriculturo

Au Pais, a la Soucieta.

La famiho a I'’entour de vous s’es reunido,
(lafamiheo-anest-entour toutoreunido)
Countento vuei, mai que jamai...

Vous fa si coumpliment. Emé ‘strambord leu crido :
Bravo ! longo-mai, longo-mai !...

Remercimen courau a nostis ami Gabert de Perno de Vau-Cluso.

Pichoto perlo dou Coumtat,
“ Perno “ di freso renoumado,
Dessus la “ Nesco ” escambarlado,
Levo la testo ‘mé fierta.



Se rememouro sa béuta,
Au gai souleu escarcaiado.
A tout I'er d’'uno vieio fado,

D’uno fado de I'antiqueta.

Dis ancian chivalié galant,
N’i a encaro lou perfum dins l'er.
S’ per aco que sis abitant

Amon d’ague bello taulado...
Pamens coumo l'oustau Gabert
N’i’a ges dins touto I'encountrado.

Lou pessu :
Se lou Coumtat ero un mautoun
“ Perno “ n’en sarié lou rouguoun.

BADAREU

Quand eri un enfantoulet,
Risoulet,
Guinchave ‘mé mi parpelet
Lou souleu.
Ma maire quouro me bressavo
En ben me poutounant cridavo :
— Que badareu !

Quand sigueri un pou mai grandet,
Gaiardet
Risieu i chato... grand fadet (de I'endret)
E ben leu,
“Oh!” cridavon li chatouneto,
Mai que galantouno e trufeto,
Que badaréu !

Ai, au moument de vouta,
Escouta
Li deputa. Proumetieu...
Lou Souléu !
Sareés touti riche, bramavon,
Vouta per ieu... mai se pensavon :
Li Badareu !



Que-badareu!

(1) Capéu es lou noum déu Curat que nous a marida.

Dins moun village bén proupret,
Mai estré,
I'a’no plago au bon endré,
Au souleu.
Di jouiene e viei i’a I'assemblado,
Aussi peér aco I'an noumado
Lou Badareu.

Mar 1912.

Per la festo de ma bono Mouié
Lou 15 d’avoust 1912.

En I'ounour de ta Patrouno,
Que festant en aquest beu jour,
De gros poutoun ‘mé de flour,
T’6ufrisse uno bello courouno.

Oh ! Mireio ben galantouno,
Te semounde tout moun amour,
Que peér tu durara toujour...
De poutoun te fou ‘no courouno...

Que long-tems pousqu’en faire festo,
Sempre de joio tresana,
Sempre de flour te courouna...

En cenchant de roso ta testo,
Pode faire souve plus dous

Que d’estrambord per téuti dous ?

Avoust 1912.



LA CASSO AU POSTO

La casso au posto en matinado,
Coumencant aubo levado,

Es un plesi requist e di mai passiounant.
Quouro un gau canto sus la branco,
Sautas dou lié, levas la tanco,

Fusi au bras, carnié sus I'anco,
Cridas lou chin “ azor “ e partes en siblant.

Oh ! Es gaio la caminado,
Li sias ben léu a I'arribado,
E durbes vitamen porto e fenestroun.
Contro li pin - segound l'usage -
Penjas li gabi en plusier viage,
- Lis atapas ‘mé de fuiage -
Intras vite e lou chin se coucho a ‘n ‘un cantoun.

Abras dedins la chamineio,
Lou fio prepara de la veio.

- Un degout d’eigarden per nous bagua lou be ! -
Tout dre, lou nas toucant la griho,
Durbes lis iue e lis auriho...

Deja n’i a un que voulastrio :

Es un tourdre beléu... o bessai un gros-be.

En tre que lou souleu pounchejo,
Tout aco crido, sautriejo
Dins si gabi. Ai las, se pichoto ! presoun !
Li sauvage sourdre chicaire
Coumencon li proumie a faire :
“ Chie ” quand venon se li ves gaire
Quauco-fes ‘mé ‘no peiro au sou lon li counfoun.

Zou ! n’en ven un, sus uno branco,
0 ben sus uno peéiro blanco,
Lou fusi en petant fa un uiau dins la nue...
Un autre sus lou cimeu se quicho,
O ben s’escound dins la ramiho,
O sus uno gabi se requinquiho...
Pér li veire téuti jou durbi de bous iue.

La sero fort repepiejo,
Lou quinsoun fa ‘n piut! piut! que perlejo,
Lei linot ramajon, e canton li verdoun,
E pieuton li sausin. La passo
Crido. Ensen tout chico, jacasso
‘Mé li chi fin de touto raco,
Chi perdris, chi caneu, chi farnous, chi bouissoun.



Souvent li gros-bé soun en bando,
Dirias qu’un capo li coumando,
Sus lou meme cimeu ensén soun leu branca.
E coume dins uno bataio,
Quouro au sou n’i a un que badaio,
- Apres qu’a passa la mitraio -
Retournon au meme endre per lou veni cerca.

La calandro a voues clarinello,
Dins sa gabi ‘mé un dessus ‘n tello,
Jito a plen gavai soun rieuchiou-chiou charmant.
D’en aut dou grand céu mounte plano,
Sa sorre en I'entendént debano,
Ven leu a la voues que I'engano
Se pauso au sou pecaire... Oh ! coume sian mechant!

La grosso sero proun auroujo,
Davalant dis Aup ivernoujo,
Ven se quiha s’'un brou per beure lou souleu...
Lou merle gai repepiaire,
Sautiho, reluco de tout caire,
Siblo, crido si sorre, si paire,
Semblo dire moucur : veneé léuy, veneé leu... !

Es pamens li tourdre siblaire,

Que fan I'estrambord doéu cassaire,
Arribon ‘mé la fre, pereila vers Toussant.
Vouiajon souvent en troupeleto,
Téutis ensen sus li busqueto
Se pauson a flot - sis aleto
Se tocon - O ! Que chaple en picant au mitan !

Moun chin mut, semblant que soumiho,
Au mendre brut durbe l'auriho...
Quand peto lou fusi s’auboure tout d’'un téms,
Lou nas coula contro la porto.

Lando cerca la besti morto,

Tout countent leu me la raporto :

Lou couquin quauco-fes I'esquicho ‘mé li dent.

De ¢o que i’a uno tartarasso,
Un ratig, o ben un’agasso,
Venon se pavana sus lou pu-z-aut cimeéu.
Aco de la gent aucelino,
N’en es I'especo brigantino,
Aussi quinsoun, sero, quino,
Téuti soun mut d’esfrai, fan plus ges d’estampeu.



Fau estre lest a lis abatre,
- Pica proumié quand se fau batre
Car aquito venon per manja lis apeu ;
E farie pas for¢o maniero,
Aquelo rago carnassiero,
Per descendre, testo proumiero,
Sus gabi ; dis oungloun déu be tuia I'auceu.

Restas piei de longo passado,

Que se pauso ren sus li brancado ;
Traverso de gros vou en pieutant, siblant.
Mai aqueli bando cridarello
Fan que frusta li jitello ;

Au beu i faire de ritournello
Lis apeu : entendon ren, filon arrougant.

Quand quauco-fes lou carnier gibo,
Partes gai en davalant li ribo,
E countent. La mouié ‘n arribant “ Oh ! Boudieu! ”
Crido, qu’unto bello broucheto :
Gros-be, verdoun, quino grasseto,
Quinsoun, sausi, sero, aloueto.
En jusqu ‘a ‘n ‘un gaje qu’es encaro ‘n pou vieu.

Bouto ! ‘s plaisent quouro a soun aise,
De garapachoun preneés d’aise
Lou fusi au cantoun per desquiha un auceu...
Mai es aussi ben agradable,
Quand barda de lard sus lou rable
Li vesés — manja deleitable -
Se grasiha davant un bon fio de gaveu.

E quand sus uno napo blanco,
La cousiniero, un poung sus I'anco,
Vous li serve tout caud... Ben mai que di feisan
La car es fino, perfumado...
Coucha sus de trancho daurado
Es plat requist de la taulado...
Oh ! mai ! anas pensa que sieu for¢co groumand.

Desempiei que lou mounde duro,
Es uno lei de la naturo,
Que tout ce que boulego e vieu, inseito, auceu,
Gros animau de touto rago,
Tout aco se bate, s’estrasso
Per se manja. La tartarasso
Tuio lou roussignou... E I'ome lis agneu !

Es d’apres uno lei divino,
Que lou ratié tuio la cardalino,
Que li d6u fin de mar manjon li peis-ferrant.



Que la dindouleto sempre en aio,
Se nourris ‘mé de mouscaio...
Di bestiari de touto taio
Sempre lou pu pichoun es manja déu pu grand.

Desémbre 1912.

Per lou Felibre Avi Gautier, creatour de ” I’Agricolat “ pichot journau
per la defenso dis interes di Paisan.

Mestre que coutigas la muso graciouso,

En serious frances, en galoi prouvencau,

Emé gaubi toujour, marchas vers I'ldeau
Per leu faire abouti vost ‘obro proun famouso.

Touti vostis ideio ardénto e luminouso,
Qu’aves sempre canta, redicho ‘mé grand gau,
Vous fran for¢co d’ounour. Escoutado en lio aut

Rendrien la Soucieta e la Famiho urouso.

Voste beu paroulis, vosto filantroupio,
Seron mes en pratico - e mai que de segur-
Di pacan déu Pais, farien lou grand bonur.

Brave-! Aves ben merita de la grando Patrio...

Emé “ I'agricolat “ semenas lou bon gran
Vosti pichoti enfant deman meissounaran.

LOU MAI

Lou vint de Mai quand me levere,
Siguere me, tout espauta
dou beu mai que m’avien planta.
Emé plesi lou reluquere :

Es un pin tout envirouta
‘Mé de riban en farandoulo.
[ a au beu mitan la ferigoulo,
Qu’es I'emblemo de “ Liberta .

A vesprado de gaiard drole,
De garapachoun I'an adu,
L’an met plan ; res lis a 'ntendu.
An ben sachu jouga soun role.



Es pas coume creses bessai,
A n’o galanto chatouneto,
Que li jouvent fasen bouqueto,
Soun vengu planta lou mai.

Noun ! Es au Conse déu vilage,
Qu’an vougu faire aquel ounour.
Lis abitant, sis eleitour
Nous li semoundon en 0mage.

Es un usage prouvengau
Qu’un grand mai siegue chasc 'annado,
Mes au pourtau, a la vesprado,
dou proumie Conse Coumunau.

A mis ami de longo toco,
Dise merci de tout moun cor ;
Criden léu touti ‘mé ‘strambord :
Vivo la Prouvencgo e la Roco.

A]. B. Astier per lou remercia de
“ Flour de Mar “ e “ Niéuzello “.

Osco ! lou fés crussi aqueu béu Prouvencgau,
Castas a plen gavai li glori de Marsiho,
Soun drapeu fierament lou tenes sempre aut :
Sias un flame greu de la raco que regreio.

Vosto Muso s’en va, voulant vers I'ldeau,
Quouro cantas li peis, li segnour, la pauriho...
Di felibre n’en sias un di mai principau
De la Cieuta qu’es de Franco I'einado fiho.

D’entendre vosto voues sian ravi, gai cleiroun
Canta de  Flour de mar “ li tant requist peissoun,
Nous counta ‘em ‘esprit li boucan de carriero,

O ben li mot couien di génto peissouniero...
Mieuzello Flour de Mar nous an fa ben plesi :
Téuti tres, sens fagoun, vous dian grand gramaci !



A ma neboudo Fernando G...,
En remercimen de soun poulit tabléu representatieu
d’'uiet e de reseda.

Oh ! Semblo bén que lis as coupado subran
Li flour de toun beu tableu,

Tant soun fresqueto e poulido :
Amourous reseda, gros uiet arrougant,
Dins soun galant canesteu
dou matin semblon culido.

Coumo ti flour, as le frescour
D’uno matinado de Mai ;
Representes I'’Art e I'’Amour,
Gento chatouno, longo-mai !

“L’ART NOUVEAU “

Entende sempre parla
De “ I’Art nouveau “. L’art nouveéu
Qu’es aco, disié Babeu ?
Subran respounde Nila
“” Eh ben ! Couioustre ! en frances
“ L’art nouveau “ es de lard fres.

Per la galanto chato Madaleno V...
En remembranco de si Reire Prouvencgau,
al'oucasioun de soun mariage a Paris.

[ parent, a la chato angelo,
E n’aquéu gai jour nouviau,
De coumpliment a canestello,
Vous porge un ami miejournau.

La geénto novio es vierginello
Coume neu de voste Cantau (1),
N’en es aussi flamo jitello
dou sou di Reire Prouvencau.

Dins si beéu iug, la chatouneto,
Nous as rauba noste souleu,
Pér ‘sclargi voste negre ceu.



A Bouveau, a Madaleneto
Souvetan, i tendre amourous
Que ben leu... siegon mai de dous !

(1) Le Cantal, pays de son pere.

MOUN PICHOT CATOUN

Quand t'adugueron de Lambes,
Atapa ‘mé un fichu espes,
Pér que n’aguesses pas trop fres,
Eres ben pichoun,

Moun poulit catoun.

Te portavon sus li dos bras,
Dedins un pichotet cabas,
Sourties rén que lou bout dou nas
D’un nis de coutoun,

Moun poulit catoun.

De quita ta maire un dilun
N’as pas ges agu de plagnun,
- Pamens de fieu n’en avié qu’un...
Erés soun nistoun
Moun pichot catoun.

Sigueres ben léu desteta
Oh 'noun ! te n’en sies pas douta...
Subran te sies mes a sauta
Emé un gros bouchoun,
Moun poulit catoun.

As un forg¢o galant manteu,
Negre, gris ploumb, un pou rousseu.
De I'angora as lou poulit péu,
Fas ben roun-roun,

Moun poulit catoun.

Sies un pichotet fouligau,
En barrulant dedins I'oustau
Embuies tout : fiéu, dedau,
Sies tamben poulissoun,
Moun poulit catoun.

Quouro te revihes lou matin
Badaies, lipes toun peu fin,
De ta caisso grates dedins :



Fas reni cautoun
Moun poulit catoun.

Oh ! de te veire es ben plasent
Li pato en I'ér iue trelusént.
Sauta i mousca tout d’'un téms,
Gai coum ‘un quinsoun,
Moun poulit catoun.

Pichoun te voudrig, beluguet,
Siguesses sempre moun juguet,
Emé tu m’amusa un briguet...
Mai ! ben léu saras plus pichoun
Moun poulit e grasset catoun.

A ma pichouno nebouto Nineto R...
per sa proumiero mencioun au Counservatori de Marsiho.

Ti pichot dét sauton dessus lou clavecin,
En nous jugant lis er li mai requist e fin,
Coumo lis auceloun, li noto sautourlejon,
En belli gouto d’or li gamo resquihejon.

Téuti senso muta, emé lou front aclin,
Siau espauta d’ausi aquelis er divin !
Li beu e poulit cant souto ti det perlejon,
De plesi, de bonur, lis iue nous beluguejon...

De toun Escolo d’Art, n’en siés I'’estounamen,
Festado sies aussi ! D’aquel agradamen
Oh ! As agu grand gau d’estre uno laureato...

Souvetan que toujour agues for¢co mencioun.
Téuti te porjant vuei de flour e de poutoun,
Per te felicita ma poulideto chato.

A moun car mantenéire,
(Sounet que ma mouie m’a dedica)

Te rapéles lou tems que ta joiouso umour,
M’enchusclavo tant mai, que non lou pode dire.
En te reluquejant me fasiés ben sourrire,
Quouro passejavian ensemble tout lou jour.



Amave tant d’ausi de ta voues li doucour,
Li pantai de bonur ; e per me li redire
Me prenies un poutoun en esbroufant de rire...
Ere mai que jamai enebriado d’amour.

Me cantaves alor la poulido cansoun
De noste “ Bastideto “ e t'a douna renoum.
As proun cantourleja ti vers ben galejaire...

dou Felibrige ama, lou Mestre Majourau,
T’a baia lou titre de bon gréeu Prouvengau
D’un felibre ardent e d’'un “ galoi cantaire “.

Mireéio Michel

NOUECO D’OR
(Galejado)
” 21 Janvier 1858 ” “ 21 Janvier 1908 “

Dins I'’embarcado d6u mariagi
Vuei fagues pauso a voueste viagi,
Manco pas tems que navigas
Emé I'amour, aquéu gusas,
Qu’a tant ben mena vouesto vello
Toujour souto uno bono estello.
Li a cinquant ‘an aujourd’uei
Que vous sias mes lou det dins l'uei.

D’abord souto uno flamo luno,
Novi, quunto bono fortuno !
Vous risias emé d’uei couquin
Jugavias au viro-bouquin,
Tout anavo senso miséri,

Mai es au santus que t’espéri...
L’ia cinquant ‘an aujourd’uei
Que vous sias mes lou det din l'uei.

En ounour de la signaturo,
D’apre lei oré de la naturo
Aves fa ce que lei gent fan :
Uno uiado de beous ‘ enfants,
Toun brave joou va recouneissé
Pamens es pas lou tout de neissé !
L’ia cinquant ‘an aujourd’uei
Que vous sias mes lou det din l'uei.

Eto ! n’aves agu de lagno
De tracas, de malamagno,



Toujour loucha contro lou sort
Avant d’arriba din lou port.

Au long trantran de la vidasso
Se n’en vis que Jen-trepasso.
L’ia cinquant ‘an aujourd’uei

Que vous sias mes lou det din l'uei.

Mai vuei sias tout a I'alégresso,

Vous poutounas coumo en jouinesso,

Nous aoutre trinquan de gran cor

Pér festa aqueli noueco d’or.
Touto la famiho réunido
En vous disen longo mai, ourouso vido
Vous souhaito, coumo I'ia cinquant ‘an, que vuei
Vous mettes mai lou det din l'uei.

CANSOUN NOUVIALO

Li no¢o de ma Neboudo Fernando G...
qu’espousavo Milo C...

\

“ Er di toundeire d’ave ”
Allegreto semplice

Uno branqueto,
De béu reseda,
Fort mignouneto,
Li fa martida,

Es un poulit present,
Per I'ami coumplasent,
A Fernando e Milet,
Ausse moun goubele

Vuei la Prouvengo
Douno cranamen,
En benurenco,

Au fier Gascounen
Sa flam ‘e soun ardour,
Emé tout soun amour.
I beus amigounet
Ausse moun goubelet.

La nouvieto,
En aquéu béu jour
Es poulideto,
Semblo facho au tour.



Es aussi ben planta,
Lou novi a soun cousta...
I galant nouviet
Ausse moun goubelet.

A chaqu’ estello
I'an douna 'n peirin,
La cabucello
Trovo soun toupin
Quouro ie pren lI'imour
De leu faire 'amour...
I dos galant brunet
Ausse moun goubelet.

La chato Angelo,
Pleno de candour,
Es vierginello
Coum ‘un ieli en flour,
En fin lou parpaioun
Milo li fan ‘n poutoun.
I dos parpaiounet
Ausse moun goubelet.

Es bravieto,
Jamai fougnara.
E pas pateto
Se debrouiara.
Rende tout l'oustau gai
Canto ben. Longo-mai !
En pourgen moun bouquet
Ausse moun goubelet.

A sa soreto
Qu’amo de tout cor,
I€é fa lingueto
Dins sis estrambord...
Pamens soun tour vendra
Que se maridara.

A soun futur lisquet

Ausse moun goubelet.

De sa meirino
Qu’es aqui davans,
Tiro racino :

N’a lou biai charmant,
E téuti qualita...

A segur capita
Lou galant nouviet,
J'ausse moun goubelet.



E Vitourino,
E Durand soun peirin,
Fan bono mino

En aquest festin.

Au sachu aprecia

Lou brave Cestia
Plen de bon vin claret,
Ausse moun goubelet.

Sa Tanto einado
Qu’es dins P.T.T.

La tintouriado
Quouro neissegue...
Soun ouncle a charlava
Gai, la vés arriva.

A Julia e Louiset
Ausse moun goubelet.

Lou flame drole
Qu’es un fier Gascoun,
Canto ‘un béu role
Dins ‘quelo cansoun.
S’accordon téuti dous
Li galois amourous.
A l'ardent gascounet
Ausse moun goubelet.

Bon founciounari
ddu gouvernamen,
A senso auvari
Gros apountamen.
Chasque fin de mes
l'adu picaioun frée.
I brave P.T.T.
Ausse moun goubelet.

Au calignaire
Que s’agroumandis,
Urous gagnaire
D’aquéu Paradis
De beu bras tout redoun
Li fan’n poulit bridoun.
I dos galant taoulet
Ausse moun goubelet.

Sis amoureto
Vous fan fernissoun,
Chasque babeto
Porto un enfantoun.
Segur lou fier droulas



Es pas fre de coulas.
A sis enfantoulet
Ausse moun goubelet.

Semblant soun paire,
Qu’un bel inoucent,
Teta sa maire
Vengué tout risent.
Téuti saren urous
Meme... se n i avié dous.
A soun proumié tete
Ausse moun goubelet.

Sa bono Maire
De s’en separa,

E soun bon Paire,
Soun desmemoura.
Per li faire ‘n poutoun
Anaran a Seloun
Un fen lou ped-cauquet...
J'ausse moun goubelet.

Li dos Famiho
Regardons countent
Jouvent e Fiho
Que rison ensen.
Toujou : ” Se meton vuei
Beleu lou det dins l'uei “.

En dian aquéu coublet
Aussen lou goubelet.

Celibatari
Sias aquit quinot,
Davans I'armari
Crouquas lou marmot.
Berigas, gargameu,
Aves fougna au bon meu
Anen, gousto soulet,
Aussas lou goubelet !

En Republico
I'a proun liberta,
La Poulitico
Nous fa disputa...
I'a que lou pur amour
Que rende urous toujours...
Beguen encaro un cop,
Leu implissen li got.



Mouralo

Es la mouralo
D’aquelo cansoun,
En fin finalo
La dise séns fagoun :
Que ben leu, dins un an
Veguen de Reire-Grand !
E se l'ai merita
Ben ! m’anas embrassa !...

Per un pau rire... o leu : l'auvari d’un Pelot.

M’es esta coumta qu’uno fes
En jun des-e-ndu cent tres
- Just I’an milo vue cent nonanto tres -
En jun des-e-ndu cent tres
Un pelot d’'un mas dis Aupiho
An’ se regala a Marsiho
Emé soun mestre, negouciant
De sant Pesquié - marchand de gran,
Soun patroun pagavo lou viage,
Countent qu’ero de soun meinage :
Milo cent de proufié ! tout round.
['avien douna si graneison.
Partigueron dounc un matin,
Asquet, galoi, emé lou trin,
Sigueron léu dins la grand ‘vilo...
Tant leu’ rendu, I'amo tranquilo
S’entreveron de bén dina
Tamben se fagueron mena
Dins uno automobilo richo
“ Au Roucas-blanc - a la “ Cournicho “.
Li serveron coume de reéi,
ATlabord un juble de péi:
Rouge, langousto en remoulado,
Boui-abaisso, solo daurado,
Anguielo e fiela e roucau...
Aco d’aquit n’en bouch ‘un trau.
Vengue a la suito d’aumeleto
Un plat de chambre - (de “ creveto “)...
I'adugueron coumo rousti
Caio, perdigau, “ped-petit “.
Pér dessert de cremo diverso
Emé ‘n fru de touto merso.
A chasque plat seloun lou goust,
I'avié un vin di pu famous :
Vin de Casteu-Nou, Ermitage,



Champagno, Bourdeu de tout age.
Toumben li fricot e flacoun
Avien rendu lou pelot round...
Aneron beure un pau de biero
Au ” Café Turc “, sus Canebiero,
Tant leu intra, lou gros pelot,

- Pesavo mai de cent kilo -
Qu’ausié grando bouroulado
Dintre sa ventresco timblado,
palisséu, dis a soun moussu :

” Me sénte un pau... dessous-dessus,
“ Lou boui-abaisso me travaio
“ I'aurié pas’ no vieio muraio
“” Per aquit ?... Un pichot cantoun ?... “
- Que va disié pu leu “ garcoun,
” Acoumpagnas moussu. “ Jusavo
Lou pelot talamen pressavo...
Tant leu intra dins lou coumun
S’avalanco mounte cadun
Ven depausa sa marchandiso,
Just pousqué aussa sa camiso.
Fau vous dire qu’a Sant Pesquié
Li gent van darrié li paié.
Sourtén gaire de soun vilage
Lou pelot noun sabie I'usage
D’aqueli galantin couredou...
Tant pressavo de lacha tout
Qu’dublide d’abeissa la plancho
Qu’uno fes vuejo se desclancho
E s’asseté, tout desbraia
Dedins lou grand plat esmanta
Lou curbe tout, soun tapissari :
['aurié, segur, pas passa n gari.
Estént forco gros fagué ta
E desbourdavo si cousta.

Sa roundour espetaclouso
Fague l'efet d’'uno ventouso.
Soun afaire feni quand ven
Per s’auboura: “ Oi! qume tén ? ”

“ Dis : “ Eh ben ! Saperlipopeto !
“ Sourtirai plus de la luneto ! *
Boulego, fai d’estampéu
Mai es sempre au meme niveu.
Quand s’aviso qu'uno pougnado
Contro la muraio es penjado,
Se i'arapo léeu di dos man...
Mai, autant léu dins lou cadran
Z6u ! i'arribo a béudre uno oundado,
Que dise : ma durencado...
Fagueé pas aquéu lavamen
Que n’en caquesse de terren.



Ero sempre dessus lou trone :
L’aurias dich escoutant lou prone.
Lou negouciant a la prefin
Dis au proumié : “ garcoun “ Tounin
D’au veire ¢co que se passo.
Trovo lou pelot que grimaco
I'é dis ” Badau ! agantas dounc
”la manado “ Pas tant un coudoun.
“ N’en ai basto d’uno refrescado,

“ Ma luno es proun ben lavado !

Febrié 1931.

